
Supervizor  za  Brčko  donosi
izmjene  i  dopune  Statuta
Brčko distrikta
Supervizor za Brčko, Raffi Gregorian, izdao je danas Nalog
supervizora kojim se donose izmjene i dopune Statuta Brčko
distrikta.

Statut koji je trenutno na snazi je zastario na mnogo načina.
On ne odražava niz nedavnih promjena u upravi Distrikta, a
naročito reformu javne uprave i osnivanje novih institucija
Distrikta. Neke od potrebnih izmjena Statuta Brčko distrikta
ne može donijeti Skupština i mora ih donijeti supervizor. Za
ostale izmjene potrebna je tročetvrtinska većina poslanika.
Zbog složenog i opsežnog karaktera potrebnih izmjena, malo je
vjerovatno da se ostvari ova većina u preostalom vremenskom
periodu tokom kojeg će Brčko distrikt biti pod supervizijom.
Izmjene  Statuta  treba  da  poboljšaju  učinak  u  radu  Vlade.
Gradonačelnik  i  šefovi  odjeljenja  moraju  funkcionisati  kao
tijelo. Ove izmjene su potrebne radi efikasnog funkcionisanja
institucija Distrikta nakon završetka supervizije.

Izmjene  i  dopune  su  dobile  konačnu  formu  nakon  opsežnih
konsultacija  sa  gradonačelnikom,  zamjenikom  gradonačelnika,
članovima Skupštine koji predstavljaju sva tri konstitutivna
naroda i članovima Pravosudne komisije Brčko distrikta.

Ovim  nalogom  supervizora  takođe  se  od  radnih  grupa  koje
imenuje gradonačelnik zahtijeva da odmah započnu sa pripremom
izmjena  i  dopuna  niza  zakona  koji  nisu  usklađeni  sa
izmijenjenim Statutom. Gradonačelnik će, najkasnije do 1. maja
2007. godine, dostaviti ove zakone Kancelariji supervizora na
odobrenje;  oni  će  zatim  biti  donijeti  kao  zakoni  Brčko
distrikta putem dodatnog naloga supervizora.

